
IT-TMIEN SENA                     IL-MALTI (L-ORAL)                              KARTA 3  
 

IL-KARTA TAL-GĦALLIEMA 

 

3A: Il-Qari Mgħajjat                                                                    2 minuti / 5 marki 

L-eżaminatur jagħżel biċċa mis-silta u jistieden lill-istudent/a j/taqraha. 

Is-silta: X’AĦNA SMART 

Kull okkażjoni, kull laqgħa, kull ħaġa u kull attività li Sarah kien ikollha ma’ Robert 

kellha tiġi mniżżla bil-miktub jew b’mod viżiv fuq dak l-imbierek ta’ Facebook. 

Għalhekk, f’dawk il-ġranet sibt ruħi fir-rwol ta’ ġurnalist prim li jirrapporta l-fatti       

tal-kronaka. Niġri minn id Sarah għal Robert, ġbidt għexieren ta’ ritratti tagħhom 

flimkien. Qattajt ħafna ħin nipprova nifhem l-iskop ta’ din ix-xorta ta’ ritratti. Kienu 

prattikament fotokopja ta’ xulxin, dejjem bi wċuħ ta’ żewġ żgħażagħ mgħannqin 

flimkien u, taħthom, id li tikxef l-identità tal-fotografu. Fi wħud kienu jpoġġu 

ħaddejhom ma’ xulxin u f’oħrajn kienu jgħawġu xufftejhom b’mod stramb li kien 

ifakkarni fil-ħut tal-ilma ħelu li kont nara fl-akkwarju tan-nanna Gwida. Madankollu, 

għal xi raġuni misterjuża dawn ir-ritratti kellhom suċċess kbir fost il-ħbieb ta’ Sarah, 

tant li l-ammont ta’ likes kien dejjem jiżdied.  

Dawn il-likes kellhom effett impressjonanti fuq il-karattru ta’ Sarah. Kull wieħed 

minnhom kien kantun ċkejken ieħor fil-bini tal-fiduċja fiha nnfisha. Ftit minuti wara li 

tkun poġġiet xi ritratt, kienet taħtafni f’idejha biex tiċċekkja kemm minn sħabha 

apprezzaw dak li qasmet magħhom.    

 (Silta minn X’Aħna Smart! ta’ Stephen Lughermo) 

3B: Wieġeb il-mistoqsijiet kollha.                                              4 minuti / 5 marki 

L-għalliema huma mistennija jistaqsu dawn il-mistoqsijiet dwar is-silta. Taħt 

kull mistoqsija jidhru xi tweġibiet ta’ gwida għall-għalliema iżda aċċetta 

tweġibiet oħra li jagħmlu sens. 

1. Din is-silta titkellem dwar ambjent tal-lum. Taqbel? Għaliex? 

Iva, għax tirreferi għall-midja soċjali (Facebook) u mowbajl li jieħu r-ritratti. 

2. Mill-ewwel paragrafu, x’jindika li Sarah kienet iffissata fuq Facebook? 

Kienet tikteb jew ittella’ ritratti fuq Facebook kull darba li tiltaqa’ ma’ Robert. 

3. Taħseb li min qed jikteb jogħġbuh ir-ritratti li kienu jieħdu Sarah u Robert?   

Le, għax jikkritika l-fatt li huma simili ħafna ta’ xulxin u l-pożi strambi li ma jogħġbuhx. 

4. Minn dak li qrajt sib kelma jew frażi li għal Sarah il-likes kienu jfissru ħafna. 

“Kien kantun ċkejken ieħor fil-bini tal-fiduċja fiha nnifisha.” 

5. Il-mowbajl qed jirrakkonta dak li jgħaddi minnu. Taqbel? Għaliex? 

Iva, għax jgħid “niġri minn id Sarah għal Robert” u “ġbidt għexieren ta’ ritratti”.  

 

3Ċ: It-Taħdit: Diskussjoni dwar Tema                                       4 minuti / 5 marki 

Is-siti soċjali: X’vantaġġi għandhom? X’effett negattiv jistgħu jħallu?    

L-għalliema huma mistennija jistiednu lill-istudenti jagħmlu taħdita fuq       

is-suġġett. Jistgħu jintużaw dawn il-punti biex jgħinu lill-istudenti fl-iżvilupp 

tat-taħdita. 

• X’tifhem b’siti soċjali? Tużahom int? 

• X’inhuma l-benefiċċji li jkollok aċċess għal sit soċjali kkumparat għal dak li kien hemm 

qabel? 

• Jistgħu jsiru xi  reati / affarijiet kontra l-liġi? X’jista’ jsir meta jkun hemm dawn il-każijiet? 

 


